
Ed. 345. lVefndarálit

í málinu: Frumvarp til laga um breyting á 1. gr. laga um vitagjald frá 11. júli 
1911 (þgskj. 127.)

Frumvarp þetta er stjórnarfrumvarp, þess efnis að undanþiggja skemti- 
ferðaskip og skip, sem leita hafnar í neyð, vitagjaldi, sem ákveðið er með vita- 
gjaldslögunum 11. júlí 1911.

Neðri deild, sem frumvarpið var lagt fyrir, heíir ekki viljað fallast á und- 
anþágu þessa, að því er kemur til skemtiferðaskipanna, heldur að eins lækkað 
vitagjaldið fyrir þau um 15 aura á hverri smálest, svo að samkvæmt þessu frum- 
varpi eiga skip þessi að greiða 10 aura af smálestinni. Ennfremur hefir Nd. 
breytt vitagjaldsákvæðunum fyrir fiskiskip, sem gerð eru út af landsmönnum; eru 
þau ekki vitagjaldsskyld nema einu sinni á ári, þótt þau komi oftar frá útlönd- 
um. Nefndin er samþykk þeirri breytingu og eins þeirri, að updanþiggja skip 
sem leita hafnar í neyð öllu vitagjaldi.

Aftur á inóti var nokkur ágreiningur i nefndinni um undanþágu skemti- 
ferðaskipanna eða um nokkura linun á vitagjaldinu fyrir þau. Eftir atvikum hefir 
nefndin þó getað orðið ásátt um þá miðlun í þessu atriði, að þessi skip greiði 10 
aurum lægra vitagjald en önnur skip af smálest hverri, eða 15 aura; er það 5 
aura hækkun frá frumvarpinu, en 10 aura lækkun frá vitagjaldslögunum, og ræð- 
ur hún þvi hv. deild til að samþykkja frumvarpið með þeirri einni breytingar- 
tillögu að

í stað »10« í fyrstu málsgrein 1. gr. komi: 15.

